
 

 

Memoria de 2024 

Academia Aragonesa de la Lengua 

1. Antecedents. 

La LEY 3/2013, de 9 de mayo, de uso, protección y promoción de las lenguas y modalidades lingüísticas 

propias de Aragón creó l’Academia Aragonesa de la Lengua, como institución cientifica oficial en 

l’ambito d’as luengas y modalidaz lingüisticas propias d’Aragón (ye decir, l’aragonés y lo catalán). 

Seguntes la dita lei, corresponde a l’Academia Aragonesa de la Lengua: 

a) Establir las normas referidas a l’uso correcto d’as luengas y modalidaz lingüisticas propias 

d’Aragón. 

b) Asesorar los poders publicos y institucions sobre temas relacionaus con l’uso correcto d’as 

luengas y modalidaz lingüisticas propias y con a suya promoción social. 

Lo Gubierno d’Aragón aprebó los suyos estatutos en o DECRETO 56/2018, de 10 de abril, del Gobierno 

de Aragón, por el que se aprueban los Estatutos de la Academia Aragonesa de la Lengua, fixando la 

suya composición, organización y funcionamiento. 

L’Academia Aragonesa de la Lengua quedó constituyida lo 10 d’agosto de 2021, con a publicación en 

o Boletín Oficial d’Aragón d’o DECRETO 122/2021, de 29 de julio, del Gobierno de Aragón, por el que 

se nombra a los académicos de número de la Academia Aragonesa de la Lengua. 

2. Academicos 

La tabla siguient amuestra un listau de toz los academicos de numero de l’Academia, en orden de 

nombramiento u elección, correspondient a lo zaguer día de 2024. 

N.º Nombre y apellius  Nombramiento / elección Baixa Ambito 

1 José Ramón Bada Panillo Decreto 122/2021 (29/07/2021)   IAC 

2 Manuel Castán Espot Decreto 122/2021 (29/07/2021)   IA 

3 Mercedes Llop Alfonso Decreto 122/2021 (29/07/2021)  11/07/2024 (renuncia) IAC 

4 Juan Pablo Martínez Cortés Decreto 122/2021 (29/07/2021)   IA 

5 Francho Rodés Orquín Decreto 122/2021 (29/07/2021)   IA 

6 Carmen Alcover Pinós Decreto 122/2021 (29/07/2021)   IAC 

7 Mª Ángeles Ciprés Palacín Decreto 122/2021 (29/07/2021)   IA 

8 Ánchel Conte Cazcarro Decreto 122/2021 (29/07/2021)  22/11/2023 (feneiximiento) IA 

9 Ramon Sistac Vicén Decreto 122/2021 (29/07/2021)   IAC 

10 José Solana Dueso Decreto 122/2021 (29/07/2021)   IA 

11 Mª Luisa Arnal Purroy Decreto 122/2021 (29/07/2021)   IA 

12 Mª Pilar Benítez Marco Decreto 122/2021 (29/07/2021)   IA 

13 Javier Giralt Latorre Decreto 122/2021 (29/07/2021)   IAC 

14 Mª Teresa Moret Oliver Decreto 122/2021 (29/07/2021)   IAC 

15 Francho Nagore Laín Decreto 122/2021 (29/07/2021)   IA 

16 Hèctor Moret Coso Pleno de 22/6/2022  IAC 

17 Marta Marín Bráviz Pleno de 9/5/2024  IA 



 

 

A resultas d’o feneiximiento d’Ánchel Conte Cazcarro lo 22 de noviembre de 2023 lo Pleno de 

l’Academia, celebrau lo 14 de marzo de 2024, declaró una vacant d’un academico u academica de 

numero en l’ambito lingüistico de l’Instituto de l’Aragonés. Lo 26 de marzo de 2024 la Chunta de 

Gubierno acordó iniciar lo procedimiento pa cubrir la dita vacant. Dimpués d’o periodo establiu, dos 

candidatas estioron presentadas per los academicos y academicas de numero: Iris Orosia Campos 

Bandrés y Marta Marín Bráviz. Lo Pleno reuniu en sesión extraordinaria lo 9 de mayo de 2024 eslichió 

a Marta Marín Bráviz como nueva academica de numero, adscrita a l’Instituto de l’Aragonés. Marta 

Marín adquirió la condición plena de académica de número en o Pleno celebrau lo 21 d’octubre de 

2024.  

L’11 de chuliol de 2024, l’academica Mª Mercedes Llop Alfonso presentó la suya renuncia. Lo Pleno 

celebrau lo 21 d’octubre de 2024 va declarar una vacant d’academico u academica de numero en 

l’ambito lingüistico de l’Institut Aragonès del Català. Lo 17 d’aviento de 2024 la Chunta de Gubierno 

va acordar iniciar lo procedimiento pa cubrir la dita vacant. En rematar l’anyo 2024 la vacant 

producida per esta renuncia encara no heba estau cubierta. Per tanto, a 31 d’aviento de 2024 los 

miembros de numero de l’Academia Aragonesa de la Lengua son os siguients: 

1. José Ramón Bada Panillo. 

2. Manuel Castán Espot. 

3. Juan Pablo Martínez Cortés 

4. Francho Rodés Orquín 

5. Carmen Alcover Pinós 

6. María Ángeles Ciprés Palacín 

7. Ramon Sistac Vicén 

8. José Solana Dueso 

9. María Luisa Arnal Purroy 

10. María Pilar Benítez Marco 

11. Javier Giralt Latorre 

12. María Teresa Moret Oliver 

13. Francho Nagore Laín 

14. Hèctor B. Moret Coso 

15. Marta Marín Braviz 

L’anyo 2024 ha visto tamién lo nombramiento de Brian Mott como academico d’honor, lo 9 de mayo 

de 2024, a propuesta de l’Instituto de l’Aragonés. A zaguers de 2024, la nomina de academicos 

d’honor ye formada per: 

1. Artur Quintana i Font 

2. Brian Mott 

3. Pleno. 

L’Academia celebró 5 sesions d’o Pleno en l’anyo 2024. 

En a sesión d’o 14 de marzo de 2024 lo Pleno declaró una vacant de miembro numerario en l’ambito 

lingüistico de l’aragonés, correspondient a la baixa d’Ánchel Conte. Lo Pleno tamién aprebó la 



 

 

memoria d’actividaz de 2023, l’informe economico y estau de contos, asinas como lo presupuesto de 

l’exercicio 2024. 

Lo día 9 de mayo de 2024 lo Pleno se reunió, en sesión extraordinaria monografica, pa la provisión 

d’a vacant declarada en l’ambito de l’aragonés. S’heban presentau dos candidaturas, la de Iris Orosia 

Campos Bandrés  la de Marta Marín Bráviz. Celebradas las votacions, y habendo recibiu lo voto 

favorable d’a mayoría absoluta d’os miembros d’o Pleno, quedó eslechida Marta Marín Bráviz como 

la decisetena academica de numero de l’AAL, adscrita a l’Instituto de l’Aragonés.  

Ixe mesmo día 9 de mayo de 2024, se celebró contino una reunión ordinaria d’o Pleno, en la cual 

s’informó d’as actividaz feitas per los Institutos en os zaguers meses, d’a evolución d’os prochectos 

en marcha y d’as actividaz previstas, asinas como de diferents reunions mantenidas con atras entidaz 

y propuestas de colaboracions recibidas. Tamién s’aprebó la elección de Brian Mott como academico 

d’honor de l’Academia Aragonesa de la Lengua, a propuesta de l’Instituto de l’Aragonés. 

Lo 21 d’octubre de 2024 se celebró sesión ordinaria d’o Pleno de l’Academia en que, entre atras 

cuestions, se recibió a Marta Marín en o suyo primer Pleno, se declaró una vacant en l’ambito de 

l’Institut Aragonès del Català, per la renuncia de Merxe Llop, s’informó d’as actividaz feitas en este 

periodo y s’aprobó fer tirar entabant la creación d’un corpus paralelo texto-voz en colaboración con 

a Fundación Mozilla. 

Lo 25 de noviembre de 2024 lo Pleno de l’Academia, reuniu en sesión extraordinaria, aprebó la 

celebración d’o convenio de colaboración propuesto entre la Universidat de Zaragoza y l’Academia. 

4. Chunta de Gobierno. 

A resultas d’a baixa per renuncia de l’academica Merxe Llop, va quedar vacant una d’as vocalías 

correspondients a l’Institut Aragonès del Català. Lo plenario de l’Institut Aragonès del Català, reuniu lo 6 

de noviembre de 2024, eslichió a Hèctor Moret Coso pa cubrir esta vacant. Per tanto, en rematar l’anyo 

la Chunta de Gubierno de l’Academia Aragonesa de la Lengua ye formada per: 

 

President:  Javier Giralt Latorre 

Vicepresidenta: María Pilar Benítez Marco 

Tresorera:  Mª Teresa Moret Oliver 

Secretario:   Juan Pablo Martínez Cortés 

Vocals:   Mª Ángeles Ciprés Palacín 

   Francho Rodés Orquín 

   Hèctor Moret Coso 

   Ramon Sistac Vicén 

 

En l’anyo 2024, la Chunta de Gubierno ha manteniu reunions y s’ha encargau d’as chestions 

administrativas y economicas necesarias pa lo gubierno ordinario d’a corporación. Amás, los cargos 

d’a Chunta de Gubierno s’han encargau d’as diferents fayenas que lis pertocan, seguntes los 

estatutos, y de representar a l’Academia en diferents actos.  



 

 

En a reunión de 14 de marzo de 2024, la Chunta de Gubierno aprebó, en sesión ordinaria, la memoria 

d’actividaz de 2024, la memoria economica d’ixe mesmo exercicio y lo presupuesto de l’exercicio 

2024. 

Lo 26 de marzo de 2024, la Chunta de Gubierno celebró sesión extraordinaria en que s’acordó l’inicio 

d’o procedimiento pa curbir una vacant d’academico de numero adscrita a l’Instituto de l’Aragonés. 

Lo 25 de noviembre de 2024, la Chunta de Gubierno aprebó la propuesta de convenio de 

colaboracion entre la Universidat de Zaragoza y l’Academia Aragonesa de la Lengua. 

En a reunión de 17 d’aviento de 2024, la Chunta de Gubierno celebró sesión extraordinaria en que 

s’acordó l’inicio d’o procedimiento pa curbir una vacant d’academico de numero adscrita a l’Institut 

Aragonès del Català. 

5. Actividaz d’os organos de treballo de l’Academia. 

5.1. Instituto de l’Aragonés. 

En l’anyo 2024 s’han produciu cambios en a Comisión Permanent de l’Instituto de l’Aragonés. Lo 17 

de chinero de 2024 lo Plenario eslichió a Juan Pablo Martínez Cortés como Director de l’Instituto de 

l’Aragonés, cubrindo asinas la vacant producida per la muerte d’Ánchel Conte, deixando vacant la 

subdirección de l’instituto. En a reunión celebrada lo 18 de marzo de 2024 lo Plenario eslichió a 

Manuel Castán Espot como subdirector de l’Instituto de l’Aragonés. Finalment, lo 15 de mayo de 

2024 lo Plenario eslichió a Mª Luisa Arnal Purroy como vocal d’a Comisión Permanent de l’Instituto.  

Per tanto, la Comisión Permanent, a 31 d’aviento de 2023, ye formada per: 

 Director:   Juan Pablo Martínez Cortés  

 Subdirector:   Manuel Castán Espot 

 Secretario-Admin.: José Solana Duaso 

 Vocals:    Mª Luisa Arnal Purroy 

    Mª Pilar Benítez Marco 

 

En a sesión celebrada lo 18 de marzo de 2024, lo Plenario de l’Instituto de l’Aragonés discutió la 

planificación d’os treballos en gramatica y lexicografía. 

En a reunión d’o 15 d’abril de 2024, lo Plenario de l’Instituto de l’Aragonés acordó proposar a lo 

Pleno de l’Academia Aragonesa de la Lengua la elección de Brian Mott como Academico d’Honor.  

5.1.1. Sección de gramatica. 

La Sección de gramatica de l’Instituto de l’Aragonés, presidida per Juan Pablo Martínez, trató en 

reunión celebrada lo 20 de mayo de 2024 la estructura d’os capítols d’a gramatica y la manera de 

treballar que tendrá la sección. 

5.1.2. Sección de lexicografía. 

La Sección de lexicografía de l’Instituto de l’Aragonés quedó constituyida lo 15 d’abril de 2024, 

eslechindo a Francho Rodés y a Juan Pablo Martínez como president y secretario, respectivament. 



 

 

En a mesma sesión s’aprebó tamién un documento de treballo inicial pa la elaboracion d’un 

diccionario cheneral de l’aragonés.  

En sesión celebrada l’11 d’aviento de 2024, se treballó un documento sobre lo diccionario cheneral 

de l’aragonés, asinas como atras propuestas de treballo entre las que se consideró prioritaria la 

elaboración d’un vocabulario elemental que faga honra pa la ensenyanza. 

5.2. Institut Aragonès del Català. 

En l’anyo 2024 s’han produciu cambios en a Comisión Permanent de l’Institut Aragonès del Català. 

Lo 6 de noviembre de 2024 lo Plenario eslichió a Hèctor Moret Coso como vocal d’a Comisión 

Permanent de l’Instituto. 

Per tanto, la Comisión Permanent, a 31 d’aviento de 2023, ye formada per: 

 Director:   Javier Giralt Latorre 

 Subdirector:   Ramon Sistac Vicén 

 Secretaria-Admin.: Mª Teresa Moret Oliver 

 Vocals:    Carmen Alcover Pinós 

    Hèctor Moret Coso. 

6. Actos organizaus per l’Academia. 

6.1. 50è Col·loqui de la Societat d’Onomàstica.  

Entre lo 24 y lo 26 de mayo de 2024 se va celebrar en Mequinensa y Calaceit lo cincuanteno Coloquo 

d’a Sociedat d’Onomastica, organizau per la Societat d’Onomàstica, l’Academia Aragonesa de la 

Lengua y l’Institut d’Estudis Catalans. Lo tema central d’o coloquio estió la onomastica d’Aragón, en 

cualsequiera d’os suyos tres ambitos lingüisticos: aragonés, catalán y castellano.  

En Mequinensa lo coloquio va contar con vinte intervencions, cuatre ponencias y deciseis 

comunicacions y en Calaceit, con una ponencia y cinco comunicacions. Lo programa se completó con 

atras actividaz, como un paseyo literior per lo pueblo viello de Mequinensa, con explicacions 

acompanyadas de textos de Jesús Moncada. A Calaceit, se va fer un recorriu per lo centro antigo y 

una excursión a lo poblau iberico de Sant Antoni. Cal destacar la cualidat d’as ponencias y 

comunicacions y tamién la implicación d’os concellos y asociacions locals.  

 

 



 

 

 

 

 

Imáchens d’o 50o Coloqui d’a Societat d’Onomàstica 

6.2. Acto de presa de posesión d’o director de l’Instituto de l’Aragonés y presentación d’a 

Ortografía de l’Aragonés. 

Lo chueves 30 de mayo de 2024 tenió lugar en o Paraninfo d'a Universidat de Zaragoza la presa de 

posesión solemne d'o profesor Juan Pablo Martínez Cortés como director de l'Instituto de l'Aragonés 

de l'Academia Aragonesa de la Lengua y la presentación d'o libro Ortografía de l’aragonés que replega 

la normativa ortografica oficial aprebada per esta corporación en abril de 2023. 



 

 

L'acto estió presidiu per lo vicerrector d'Internacionalización y Cooperación, Francisco Beltrán, y 

tamién i asistió la Consellera de Presidencia, Interior y Cultura d'o Gubierno d'Aragón, Tomasa 

Hernández. Juan Pablo Martínez prometió lo cargo y, en o suyo discurso de salutación, remeró lo 

papel que heba teniu Ánchel Conte como director de l'Instituto, y asumió con responsabilidat los 

compromisos expresaus per lo suyo predecesor. Subrayó las funcions normativas y d'asesoramiento 

de l'Academia y resaltó la importancia d'a colaboración con as institucions publicas y la ciudadanía 

pa preservar y promover lo patrimonio lingüistico aragonés, ofrindo emparo y colaboración en 

cualsequier actividat relacionada con as luengas propias. Juan Pablo Martínez tamién va demandar a 

los poders publicos politicas pa emparar y promover l’uso d’as luengas propias y los animó a treballar 

en consensos amplos y estables, con l'emparo de l'Academia como entidat cientifica independient. 

Contino se procedió a la presentación d’o libro Ortografía de l’aragonés. Javier Giralt valoró la 

importancia pa l'aragonés de l'aprebación d'a suya norma ortografica oficial, y destacó lo buen 

treballo feito per l'Instituto de l'Aragonés baixo la dirección d'Ánchel Conte. Juan Pablo Martínez va 

evocar la ilusión que este hese teniu per estar en a presentación d'a Ortografía y procedió a leyer lo 

prologo que Ánchel deixó pa la publicación. Lo vicerrector Francisco Beltrán metió en valor la riqueza 

que suposa lo multilingüismo y manifestó que, pa la supervivencia d'una luenga como l'aragonés, cal 

treballar en a suya normativización, como ye fendo l'Academia.  

L'acto remató con a emotiva prochección d'un video con poemas d'Ánchel Conte cantaus per Elena 

Martínez y leyius per Lucía López Marco. 

 

 



 

 

  
 

 
 

Imáchens de l’acto de Presa de Posesión d’o director de l’Instituto de l’Aragonés 

 

7. Cronolochía d’as actividaz mas destacadas realizadas en l’anyo 2024. 

17/1/2024 Sesión d’o Plenario de l’Instituto de l’Aragonés. Elección de Juan Pablo Martínez Cortés 

como director de l’Instituto. 

6/2/2024 Reunión d’una representación d’a Chunta de Gubierno con a Consellera de 

Presidencia, Interior y Cultura. 

10/2/2024 Homenache a Ánchel Conte en l’Aínsa con participación d’o president y lo secretario 

de l’Academia. 



 

 

21/2/2024 Día d’a Luenga Materna. Conferencia de l’academica M.ª Teresa Moret presentando 

l’AAL, en l’acto commemorativo organizau per la Escuela d’Idiomas d’Alcanyiz con a 

colaboración de l’AAL.  

24/2/2024 Acto commemorativo d’o 40o aniversario d’a Declaració de Mequinensa, con 

participación de Javier Giralt y M.ª Teresa Moret.  

7/3/2024 Reunión d’o president y lo secretario de l’Academia con a Vicerrectora de Prochección 

Cultural d’a Universidat de Zaragoza, Yolanda Polo. 

9/3/2024 Gala d’entrega d’os VII premios agora x l’aragonés, que han contau con a participación 

de Mª Luisa Arnal Purroy como representant de l’AAL en o churau. 

14/3/2024 Sesión d’o Chunta de Gubierno de l’Academia. 

14/3/2024 Sesión d’o Pleno de l’Academia. 

18/3/2024 Sesión d’o Plenario de l’Instituto de l’Aragonés. Elección de Manuel Castán Espot como 

subdirector de l’Instituto. 

26/3/2024 Sesión d’a Chunta de Gubierno de l’Academia. 

15/4/2024 Reunión d’o Plenario de l’Instituto de l’Aragonés. Se proposa a lo Pleno la elección de 

Brian Mott como Academico d’Honor. 

15/4/2024 Reunión de constitución d’a Sección de Lexicografía de l’Instituto de l’Aragonés. 

S’esliche a Francho Rodés y a Juan Pablo Martínez como president y secretario d’a 

sección. 

9/5/2024 Sesions extraordinaria y ordinaria d’o Pleno de l’Academia. Elección de Marta Marín 

Bráviz como academica de numero adscrita a l’Instituto de l’Aragonés. Elección de 

Brian Mott como academico d’honor, a propuesta de l’Instituto de l’Aragonés. 

15/5/2024 Publicación en BOA d’o DECRETO 78/2024, de 8 de mayo, del Gobierno de Aragón, por 

el que se designa a D. Juan Pablo Martínez Cortés, Director del Instituto de l´aragonés. 

15/5/2024 Sesión d’o Plenario de l’Instituto de l’Aragonés. Elección de Mª Luisa Arnal Purroy 

como vocal d’a Comisión Permanent de l’Instituto de l’Aragonés. 

20/5/2024 Reunión d’a Sección de Gramatica de l’Instituto de l’Aragonés. 

24/5/2024 S’inicia en Mequinensa lo 50è Col·loqui de la Societat d’Onomàstica. 

26/5/2024 Se zarra en Calaceit lo 50è Col·loqui de la Societat d’Onomàstica. 

29/6/2024 Gala d’os Premios Arredol organizaus per l’asociación Fablans con premio a 

l’academico Francho Nagore y participación de Juan Pablo Martínez en representación 

de l’Academia. 

11/7/2024 Renuncia de Mª Mercedes Llop Alfonso como academica de numero. 



 

 

13/8/2024 Publicación en o BOA d’a RESOLUCIÓN de 12 de julio de 2024, de la Directora General 

de Patrimonio Cultural, sobre las normas referidas al uso correcto de las lenguas y 

modalidades lingüísticas de Aragón en el ámbito institucional y de la enseñanza. 

24/9/2024 Presentación d’o libro “Las chias de la Academia”, de José Solana Dueso, coorganizada 

per l’AAL y con participación d’o president de l’Academia. 

26/9/2024 Celebración d’o Día Europeu d’as Luengas en o Congreso d’os Deputaus, organizada 

per la Presidencia d’o Congreso y lo Ministerio de Cultura. Participación d’o president 

de l’AAL en una mesa redonda chunto a representants d’a resta d’academias 

lingüisticas d’Espanya. 

2/10/2024 Participación de l’academica M.ª Teresa Moret en un coloquio sobre estandardización 

d’as luengas de l’Estau, chunto a miembros d’a Real Academia Galega, l’Academia de 

la Llingua Asturiana y d’Euskaltzaindia. 

21/10/2024 Sesión d’o Pleno de l’Academia. 

23/11/2024 Homenache a Ánchel Conte en o Centro Aragonés de Barcelona con asistencia 

d’Hèctor Moret en representación de l’Academia. 

25/11/2024 Sesion d’a Chunta de Gubierno de l’Academia. 

25/11/2024 Sesion d’o Pleno de l’Academia. 

11/12/2024 Reunión d’a Sección de Lexicografía de l’Instituto de l’Aragonés. 

17/12/2024 Sesión d’a Chunta de Gubierno de l’Academia.  

8. Siede de l’Academia 

La siede de l’Academia contina estando en l’Edificio Rosa Arjó, plazau en a carrera San Antonio Abad 

nº 38 de Zaragoza. 

9. Biblioteca de l’Academia 

L’Academia cuenta con una Biblioteca de mas de mil referencias bibliograficas. Manimenos, la falta 

de recursos materials y humanos no ha feito encara posible que esta pueda meter-se a disposición 

d’o publico. 

10. Portal web de l’Academia 

En o portal web de l’Academia (https://academiaaragonesadelalengua.org) puede trobar-se 

información basica sobre la institución y sobre los academicos y academicas. Tamién describe, entre 

atras cosas, los organos de gubierno y de treballo de l’Academia, los acuerdos presos per lo Pleno, 

las memorias anuals, asinas como un formulario electronico de contacto. En l’apartau de noticias y 

actividaz se reportan periodicament las actividaz de l’Academia. Amás, lo portal tamién aculle los 

documento normativos aprebaus y las publicacions de l’Academia. Lo portal tiene, amás, dos 

apartaus especificos an que se describe lo funcionamiento y actividaz de l’Instituto de l’Aragonés y 

l'Institut Aragonès del Català. 



 

 

 

11. Publicacions 

En os primers días de 2024 veyió la luz la primera publicación de l’AAL: la Ortografía de l’aragonés.  

 

 



 

 

12. Revista de l’Academia Aragonesa de la Lengua (RAAL) 

En 2024 s’ha treballau en enchegar la Revista de l’Academia Aragonesa de la Lengua, una revista 

cientifica sobre las luengas propias d’Aragón. En 2025 se publicará lo numero 0, con articlos escritos 

per invitación, y se lanzará la invitación pa recibir articlos pa los numeros siguients. 

13. Corpus Informatizau d’as Luengas d’Aragón (CILAR) 

Como primer paso enta la creación d’o CILAR s’ha feito adaptacions a lo software d’o SIGLEVAL y 

CIVAL, cediu per l’Acadèmia Valenciana de la Llengua. Lo sistema, que no incluye encara documentos, 

ye agora instalau en un servidor privau.  

 

14. Corpus texto-voz aragonés (Common Voice) 

L’Academia Aragonesa de la Lengua ye treballando chunto con a Fundación Mozilla pa crear un 

corpus texto-voz en aragonés, que incluiga totas las variedaz. Este corpus contribuyirá a reforzar la 

presencia dichital de l’aragonés en as tecnolochías basadas en a interacción con maquinas y la 

intelichencia artificial. 

Common Voice ye un prochecto d’a Fundación Mozilla que mira de crear un corpus ubierto de 

gravacions de voz en multiples luengas. Ye pensau pa facilitar lo desenrollo de ferramientas dichitals 

como asistents virtuals, reconoixedors de voz, sintetizadors de voz y recursos educativos. 

Lo prochecto, con una duración inicial de 4 meses, encomenzó en deciembre de 2024 con una fase 

de replega de frases en totas las variedaz d’aragonés, cedidas per los suyos autors u correspondients 

a autors que los suyos dreitos d’autor sigan ya vencius. A partir d’o mes de chinero se gravarán las 

voces de participants voluntarios gravando las frases replegadas. Lo prochecto inicial durará dica 

zaguers de marzo de 2025, y s’espera poder publicar lo corpus en a primer metat de l’anyo 2025. 



 

 

  

 

15. Atras colaboracions 

L’Academia va colaborar con o Premio Espiello Agora x l’aragonés endentro d’o Festival Espiello 

organizau per la comarca de Sobrarbe. Como parte d’esta colaboración, l’academica Mª. Luisa Arnal 

Purroy va participar en o churau en representación de l’AAL. 

L’Academia Aragonesa de la Lengua participa, como institución colaboradora, en o prochecto 

“Cartografía del Patrimonio Cultural Aragonés” d’o Instituto de Patrimonio y Humanidaz d’a 

Universidat de Zaragoza.  

L’Academia tamién va colaborar con equipos d’investigación d’a Universitat d’Alacant y la Universitat 

Oberta de Catalunya en a preparación d’un conchunto de datos pa entrenar y avaluar las prestacions 

de traductors automaticos. Con estos datos se va organizar una competición cientifica, animando a 

equipos d’investigación de tot lo munto a encercar metodolochías y desenrollar traductors 

automaticos entre lo castellano y tres luengas ibericas con pocos recursos: aragonés, asturiano y 

aranés. Los resultaus y las conclusions d’a competición se presentoron en noviembre de 2024 en 

Miami, en o congreso Empirical Methods in Natural Language Processing. Lo resumen d’os resultaus 



 

 

d’a competición puede trobar-se en https://aclanthology.org/2024.wmt-1.57 y la presentación d’o 

conchunto de datos, aquí: https://aclanthology.org/2024.wmt-1.41. 

16. Presencia de l’Academia en rez socials 

En l’anyo 2024 l’Academia Aragonesa de la Lengua ha seguiu compartindo información sobre las 

suyas actividaz en os rez socials. 

Lo perfil en o ret social X (antigo twitter) https://x.com/AAL_Academia, que ye seguiu per 1451 

seguidors (250 mas que l’anyo anterior) y lo perfil de Facebook https://www.facebook.com/ 

academiaaragonesadelalengua/, ye seguiu per 710 cuentas (120 mas que l’anyo anterior).  En o mes 

d’aviento se creó tamién una cuenta en o ret social BlueSky https://bsky.app/profile/aal-

academia.bsky.social, que cuenta con 63 seguidors. En 2024 s’ha feito 31 publicacions, que han teniu 

mas de 115.000 visualizacions en Twitter. Cuanto a la Canal de YouTube 

https://www.youtube.com/@aal_academia, esta no ha incorporau nuevo conteniu en 2024. Lo video 

d’o acto de presa de posesión d’os cargos electos de l’Academia ha arribau a 1.100 visualizacions. 

17. Notas de prensa y aparición en medios de comunicación. 

S’ha ninviau nota de prensa a los medios con motivo d’a elección de Marta Marín Bráviz como 

academica de numero y de Brian Mott como academico d’honor de l’AAL y de l’acto de presa de 

posesión d’o director de l’Instituto de l’Aragonés y presentación d’a Ortografía de l’aragonés. 

Amás, s’ha publicau información sobre diferents actos de l’Academia en a sección de noticias y 

actividaz d’a pachina web: https://academiaaragonesadelalengua.org/noticias-actividades 

Contino se listan belunas d’as aparicions de l’Academia en medios de comunicación: 

a) Elección de Marta Marín como academica de numero y de Brian Mott como academico d’honor. 

Cadena Ser Aragón (13/5/2024) 

https://cadenaser.com/aragon/2024/05/13/la-chesa-marta-marin-entra-en-la-academia-

aragonesa-de-la-lengua-radio-jaca-ser-pirineos/ 

Arainfo (15/5/2024) 

https://arainfo.org/marta-marin-nueva-academica-de-numero-y-brian-mott-nuevo-academico-

dhonor-de-lacademia-aragonesa-de-la-lengua/ 

El Pirineo Aragonés (24/5/2024) 

https://elpirineoaragones.com/2024/05/24/marta-marin/ 

Aragón Hoy (6/6/2024) 

https://www.hoyaragon.es/articulo/huesca/la-chesa-marta-marin-entra-en-la-academia-de-la-

lengua-aragonesa-para-lograr-la-normativizacion-del-aragones/20240606082341068971.html 

b) Financiación de l’Academia. 

Heraldo de Aragón / EFE (12/4/2024) 



 

 

https://www.heraldo.es/noticias/aragon/2024/04/12/academia-aragonesa-de-la-lengua-lamenta-

falta-financiacion-estatal-1725721.html 

Arainfo (12/4/2024) 

https://arainfo.org/a-luenga-aragonesa-la-sola-sin-financiacion-pa-la-suya-academia-dimpues-

daceptar-lo-gubierno-espanyol-fundos-pa-laranesa/ 

Arainfo (17/5/2024) 

https://arainfo.org/jorge-pueyo-reclama-subvencion-estatal-pa-lacademia-aragonesa-de-la-lengua/ 

Arainfo (20/5/2024) 

https://arainfo.org/la-comisaria-europea-pa-cultura-prene-nota-das-menazas-a-laragones-y-la-

falta-de-recursos-pa-la-suya-academia/ 

c) Acto de presa de posesión d’o director de l’Instituto de l’Aragonés y presentación d’a Ortografía 

de l’Aragonés. 

Arainfo (5/6/2024) 

https://arainfo.org/solemne-acto-de-presa-de-posesion-do-director-de-linstituto-de-laragones-y-

presentacion-da-ortografia-de-laragones/ 

Diario del Alto Aragón (6/6/2024) 

 

d) Entrevista a Javier Giralt, president de l’Academia 

Vilaweb (13/2/2024) 

https://www.vilaweb.cat/noticies/javier-giralt-catala-arago-entrevista/ 

e) Entrevista a Juan Pablo Martínez, director de l’Instituto de l’Aragonés 



 

 

eldiario.es (20/6/2024) 

https://www.eldiario.es/aragon/juan-pablo-martinez-nuevo-director-instituto-l-aragones-realidad-

idioma-intranquilidad_1_11463914.html 

f) Entrevista a José Solana con motivo d’o Día Europeu d’as Luengas. 

ondacero (26/09/2024) 

https://www.ondacero.es/emisoras/aragon/audios-podcast/brujula/brujula-aragon-

26092024_2024092666f5945f3c87870001edb068.html 

g) Opinión del director de l’IAC sobre terminología en libros de texto . 

El Periódico de Aragón (10/10/2024) 

https://www.elperiodicodearagon.com/aragon/2024/10/10/libro-rescata-despectivo-chapurriau-

aragon-109130066.html 

h) Cronicas en Temps de Franja 

Temps de Franja 161. L’AAL participa en l’homenatge a Ánchel Conte a l’Aínsa. 

Temps de Franja 162. Juliol 2024. 50è Col·loqui d’Onomàstica a Mequinensa i Calaceit. 

Temps de Franja 163. Novembre 2024. L’AAL participa en els actes del Dia Europeu de les Llengües al 

Congrès. 

  



 

 

       

18. Publicacions en o BOA en relación con l’AAL 

BOA nº 93, 15/5/2024.  

DECRETO 78/2024, de 8 de mayo, del Gobierno de Aragón, por el que se designa a D.Juan Pablo 
Martínez Cortés, Director del Instituto de l´aragonés. 
https://www.boa.aragon.es/cgi-bin/EBOA/BRSCGI?CMD=VEROBJ&MLKOB=1332038140404 

 



 

 

 

BOA nº 157, 13/8/2024.  

RESOLUCIÓN de 12 de julio de 2024, de la Directora General de Patrimonio Cultural, sobre las normas 

referidas al uso correcto de las lenguas y modalidades lingüísticas de Aragón en el ámbito 

institucional y de la enseñanza. 

https://www.boa.aragon.es/cgi-bin/EBOA/BRSCGI?CMD=VEROBJ&MLKOB=1347070761212 

 


